
श्री बीरेन्‍द्र प्रसाद वैश्‍य : 
क्‍या रेल मंत्री यह बताने की कृपा करेंगे कि:
(1) क्‍या सरकार का देश के अन्‍य भागों में रेल नेटवर्क के उभरते हुए विकास परिदृश्‍य के मद्देनजर गुवाहाटी शहर में प्रवेश के समय रेल यातायात की भीड़-भाड़ को कम करने और दोहरी रेल पटरियां बिछाने के उद्देश्‍य से गुवाहाटी में सरायघाट रेल-सह-सड़क पुल के निकट ब्रह्मपुत्र पर किसी नए रेल पुल के निर्माण का कोई प्रस्‍ताव है, और यदि हां, तो तत्‍संबंधी ब्‍यौरा क्‍या है; और
(2) यदि नहीं, तो इसके क्‍या कारण हैं और मुख्‍यत: गुवाहाटी शहर के रास्‍ते डिब्रूगढ़ तक दोहरी रेल पटरी के साथ-साथ रेलगाडि़यों की अबाधित आवाजाही सुनिश्चित करने के लिए रेलवे द्वारा अपनाए गए वैकल्पिक प्रावधानों का ब्‍यौरा क्‍या है?

उत्तर
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(क) और (ख) : गुवाहाटी के निकट सरायघाट में ब्रह्मपुत्र नदी पर दूसरे रेल पुल के निर्माण के लिए सर्वेक्षण पूरा कर लिया गया है। सर्वेक्षण रिपोर्ट की जांच की गई है तथा अलाभकारी होने से इस परियोजना को स्‍थगित कर दिया गया है। जोगीघोपा के रास्‍ते न्‍यू बोंगाइगांव तथा गुवाहाटी के बीच वैकल्पिक मार्ग गुवाहाटी के रास्‍ते निर्बाध रेल संचलन सुनिश्चित कराता है। 

